
tida hamba mesti dateng mengadep, maka prentah itoe hamba djalanken di dalem mengimpi, serta dihadepannja Toewankoe hamba tadi djadi mengantoek, itoelah sebabnja maka ini kepala Naga tida taoe sangkanja djatoeh dari atas.”

Keizer denger Gwie Tien poenja perbilangan tadi, hatinja djadi separo girang, dan setengahnja sedieh, girangnja dapet taoe njang mantrinja ada sa'orang arif dan bidjaksana, sahingga bisa mendjabat di atas langit poenja pangkat, sediehnja inget kasijan pada itoe Radja-Naga, njang di dalem impian ija telah sanggoepin hendak toeloeng, maskipoen ija telah hatoer halnja, aken tetapi tida boleh loepoet achir-achir mesti terhoekoem djoega, sa'soedanja ija tertiengang bebrapa lama, lantas prentah Tjien Siok Po, soeroe pandjer itoe kepala Naga ada di mana tengah pasar, boewat di tontonken pada sedalem kota poenja anak negeri Keizer membri persent pada Gwie Tien, dan membri idzin marika boleh poelang, sampe malemnja ija masieh berhati sedieh memikir halnja itoe Radja-Naga, sahingga mendjadiken ada koerang enak badannja, ija tidoer sampe djam 2 malem, mengimpi di sananja sakoenjoeng-koenjoeng di loewar pintoe astana ada terdenger soewaranja orang menangis, lantas keliatan Radja-Naga dateng, menenteng kapalanja njang masieh herketes darahnja, dengen soewara keras Radja-Naga itoe memanggil sembari berkata: „Lie

